
ZER DA GELA BAT NORBERARENA?
Etxe Beteak Gela bat norberarena egoitza artistikoaren laugarren deialdia ireki du, Virginia 
Woolfen omenez. Aurreko edizioetan Naiara Carmona, Estibaliz Urresola eta Ainhoa 
Rodríguez artistak izan genituen gurekin eta aurten ere egoitza artistikoen deialdia irekiko 
dugu, Gela bat norberarena egoitza artistikoari esker bi emakume zinemagileri beren film 
luzeak garatzen laguntzeko.

2023-2024  EDIZIOA
Gela bat norberarena egoitzaren laugarren edizio honetan bi emakume zinemagileri 
lagunduko diegu beren film luzea egiten.

Egoitza bat proiektua euskaraz garatu nahi duen emakume zinemagile batentzat izango da 
eta bestea proiektua beste edozein hizkuntzatan (gaztelania, katalana, galiziera, aranera, 
valentziera, ingelesa, etab.) egin nahi duen emakume zinemagile batentzat.

Hautatutako parte-hartzaile bakoitzak gela fisiko bat izango du Bilboko eraikinik 
berezienetako batean eta 5.000 euroko laguntza ekonomikoa jasoko du. Bi egoiliarrek beren 
mentorea nor izango den proposatuko dute eta Etxe Betea taldeak aukeratuko du proiektu 
bakoitzerako emakume mentorerik egokiena.

Era berean, egoitza artistikoan bidelaguntza feminista izango dute parte-hartzaileek, izan 
ere, zaintzak gogoan izanik, zineman lan egiteko formula feministak bilatuko dituzte.

Mentoretzak 2023ko urritik eta 2024ko ekainera bitartean gauzatuko dira. Horrela, egoiliarra 
eta mentorea hilean behin bilduko dira (linean edo aurrez aurre, bakoitzaren beharren arabera). 
Era berean, Gela bat norberarena programak hiru asteko aurrez aurreko elkarretaratzeak 
proposatzen ditu Etxe Betean. Hautatutako egoiliarrek horietan aurrez aurre parte hartzeko 
konpromisoa sinatu beharko dute eta, antolatzaileek proposatutako asteetan horietara joan. 
Etxe Beteak ez ditu bere gain hartuko joan-etorrien, dieten edo mantenuen gastuak.

Gela bat norberarena egoitza artistikoaren aurrez aurreko elkarretaratzeak honako data 
hauetan egingo dira:

 — 2023ko azaroaren 27tik 2023ko abenduaren 1era.

 — 2024ko martxoaren 11tik 2024ko martxoaren 15era.

 — 2024ko ekainaren 3tik 2024ko ekainaren 7ra.

Salbuespenezko kasuetan, parte-hartzailearen eta mentorearen beharrak direla eta, data 
horiek aldatu ahal izango dira.

BALDINTZAK – GELA BAT NORBERARENA
Egoitza artistikoa adin, nazionalitate eta esperientzia guztietako emakumeei zuzenduta dago, 
baldin eta hasierako garapen-fasean film luze baten proiektua burutzeko ideia badute. Euskara 
hizkuntza nagusia denean, fikzio edo dokumental telesailak onartuko dira. Dokumentazioa euskaraz, 
gaztelaniaz edo ingelesez bidali ahal izango da.

BEHARREZKO DOKUMENTAZIOA
Lineako inprimakia bete beharko da [https://forms.gle/jkh59ZzERR9rQs41A], hurrengo informazioa 
eta dokumentazioa jasoz: 

 — Datu pertsonalak (izen-abizenak, adina, harremanetarako informazioa, nazionalitatea, proiektuaren 
hizkuntza nagusia)

 — Proiektuaren azalpen-memoria (gehienez 20 orrialde, gehienez 10GB). Hurrengoa jaso beharko du:

• Zinemagilearen eta haren aurreko lanen aurkezpena, lan horiek ikusteko estekekin batera, 
halakorik egotekotan. 

• Gela bat norberarena egoitza artistikoan parte hartzeko interesa azaltzen duen 
interes-gutuna. 

• Proiektuaren aurkezpena: sinopsi laburra, film hori egiteko sortzaileak duen beharra, 
egoitzan garatu beharreko sormen-bideak, 2023ko urritik 2024ko ekainera bitarteko 
sormen-egutegia eta aurkeztutako film-mota eta tonua hautaketa-taldeak hobeto 
ulertzeko sortzaileak garrantzitsutzat jotzen duen informazio gehigarria.

 — Video pitch. Gehienez ere hiru minutuko iraupena duen aurkezpen-bideoa, egileari eta proiektuari 
buruzko idatzizko dokumentazioan eskaintzen den deskribapenaren osagarri dena.

 — Halakorik izatekotan, gidoiaren edo tratamenduaren lehen bertsioa aurkeztu ahal izango da. Hala 
ere, hori ez da hautaketa-taldeak baloratuko duen dokumentazioaren parte izango.

 — Gela bat norberarena egoitzak proposatutako aurrez aurreko asteetan parte hartzeko 
konpromiso-orria. [https://drive.google.com/file/d/1lS21JSEokKHGp2LGMhoKGWbC9hh-
9dUU1/view?usp=sharing]

EGOITZAK 
Egoitza-programa hiru zatitan banatuko da:

1. Lehenengoan, sortzaileek aukeratutako gaien inguruan ikertuko da.

2. Bigarrenean, gidoiaren lehenengo edo bigarren bertsioa sortuko da, proiektu bakoitzaren 
beharren arabera.

3. Hirugarrenean, proiektuaren bideragarritasun ekonomikoa egiaztatuko da eta proiektu 
bakoitzerako ekoiztetxe edo laguntzaileak bilatzeko estrategiak ikusiko dira.

Eskatutako dokumentazioa baloratu ondoren, ikus-entzunezkoaren arloan esperientzia duen 
emakume-talde batek 5.000 euroko diru-laguntza jasoko duten eta Bilbon sortze-gune bat izateko 
eta bertan bizitzeko aukera izango duten zinemagileak aukeratuko ditu.

ELKARREKIN SORTZEN
Iaz Etxe Beteak Elkarrekin sortzen euskal emakume zinemagileen lantaldearen lehen edizioa 
burutu zuen. Hauek izan ziren zinemagile aukeratuak: Naiara Carmona, Lara Izagirre, Mikele 
Landa, Tamara Lucarini eta Nerea Sciarra.

Elkarrekin sortzen lantaldeak honako hau eskaintzen du:

 — Hileroko topaketak Etxe Betean euskal emakume zinemagileekin, urritik ekainera. 
Elkarretaratze horietan sortzaile bakoitzak bere ikus-entzunezko proiektua besteekin 
partekatu ahal izango du, eta guztien artean proposamenak egin eta hobekuntzak 
eskainiko dira.

 — Etxe Betean lan egiteko gunea, urritik ekainera.

 — Lan intentsiboko aste bat ekainean, Bizkaiko landetxe batean.

Iaz izan zuen arrakastaren ondoren, aurten ere deialdia irekiko dugu, Gela bat norberarena 
deialdiarekin batera. Gela bat norberarena egoitza artistikorako aurkezten diren euskal 
emakume zinemagile guztiek erabaki ahal izango dute Elkarrekin sortzen lantaldeko kide 
izateko hautagaiak izan nahi duten ala ez.

Bigarren edizio honetan Elkarrekin sortzen programarako bi lantalde independente sortuko 
dira: bata euskaraz eta bestea gaztelaniaz.

Elkarrekin sortzen topaketen egutegia hurrengoa izango da:

2023ko urriaren 25ean // 2023ko azaroaren 29an // 2023ko abenduaren 20an // 2024ko 
urtarrilaren 31an // 2024ko otsailaren 28an // 2024ko martxoaren 20an // 2024ko apirilaren 
24an // 2024ko maiatzaren 15ean // 2024ko ekainaren 3tik 2024ko ekainaren 7ra.

BALDINTZAK - ELKARREKIN SORTZEN
Elkarrekin sortzen euskaraz edo gaztelaniaz hitz egiten duten adin, nazionalitate eta 
esperientzia guztietako emakumeei zuzenduta dago, garapen-fasean dagoen film luze edo 
film labur bat sortzeko proiekturen bat dutenak.

Bilbon egingo diren lantaldearen hileroko saioetan aurrez aurre parte hartzeko 
konpromisu-orria sinatu beharko dute eta horietara joan [https://drive.google.com/file/
d/1XZ21QQunYPBtRCTb-U4tCpCHy4VIswJU/view?usp=sharing]. Gela bat norberarena 
egoitzarako aurkeztutako dokumentaziorekin nahiko izango da; ez da dokumentazio 
gehigarririk bidali behar.

Elkarrekin sortzen deialdian parte hartzeko film laburrak ere aurkeztu ahal izango dira. Deialdi 
honetan parte hartu nahi duten film labur edo luzeen sortzaileek soilik esteka honen bidez egin 
ahal izango dute: https://forms.gle/XrrifGGjJn2xKoCx5 .

LABURPENA
Gela bat norberarena egoitza artistikoak hurrengoa eskaintzen du:

 — Logela bat Bilboko erdialdean.

 — 5.000 € film luzea euskaraz garatzeko aukeratu den parte-hartzailearentzat.

 — 5.000 € film luzea beste edozein hizkuntzatan garatzeko aukeratu den 
parte-hartzailearentzat.

 — Mentoretza pertsonalizatuak.

 — Aurrez aurreko saioak Etxe Betean.

Gela bat norberarena egoitzaz gain, zinemagileek Elkarrekin sortzen euskal 
emakume zinemagileen lantaldean parte hartzeko hautagaiak izan nahi duten 
aukeratu ahal izango dute. Elkarrekin sortzen lantaldean parte hartzeko film luzeak 
zein film laburrak aurkeztu daitezke. Elkarrekin sortzen lantaldeak hurrengoa 
eskaintzen du:

 — Hileroko topaketak Etxe Betean euskal emakume zinemagileekin, urritik 
ekainera.

 — Etxe Betean lan egiteko gunea, urritik ekainera.

 — Lan intentsiboko aste bat ekainean, Bizkaiko landetxe batean.

INFORMAZIO GARRANTZITSUA:
 — Proiektuak aurkezteko epea: 2023ko uztailaren 12tik 2023ko abuztuaren 

25era (13:00).

 — Egoitza artistikoaren datak: 2023ko urritik 2024ko ekainera.

Zalantzarik izanez gero, jarri gurekin harremanetan helbide elektroniko honen 
bitartez:

